
Iphepheli LINEENGABA EZINTATHU: ISIGABA A, B kanye NESIGABA C.

ISIGABA A:  Ukufunda nokuzwisisa (30)
ISIGABA B:  Ukurhunyeza (10)
ISIGABA C: lzakhi nemithetjhwana yokusetjenziswa kwelimi (30)

Funda YOKE imiyalo ngokuyelela.

Phendula YOKE imibuzo.

Thoma isigaba ESINYE NESINYE ekhasini ELITJHA.

Thalela ngemva kokuphendula imibuzo YESIGABA NGASINYE.

Tlola iinomboro zeempendulo zakho zifane patsi nangendlela ezinonjorwe
ngayo ephepheni lemibuzo.

Tjhiya umuda OWODWA ngemva kwaleyo naleyo pendulo.

Yelela kobana upeleda amagama ngendlela efaneleko bewutlole nemitjho
ezwakalako.

Isikhathi esiphakanyisweko sokutlola isigaba ngasinye:
ISIGABA A:  Pheze imizuzu ema-50
ISIGABA B: Pheze imizuzu ema-30
ISIGABA C: Pheze imizuzu ema-40

Tlola kuhle nangesandla esibonakalako. ..

llungelo lokukhuphela lifunjethwe Phendla



IsiNdebele ILimi LeKhaya (HL)/P1 3 DBE/Mrhayili/Mgwengweni 2025
SC/NSC Confidential

ISIGABA A: UKUFUNDA NOKUZWISISA
UMBUZO 1

Phendula imibuzo engaphasi kwetheksthi eku-1.1 nengaphasi kwesithombe esiku-1.2.

1.1 Funda itheksthi engenzasi bese uphendula imibuzo elandelako.

ITHEKSTHI A

UKUNIKELWA ITHUBA LESIBILI LOKUTLOLA IGREYIDI LE-12

1 UmNyango wezeFundo esiSekelo wasungula ihlelo elibizwa nge-Second
Chance Matric Programme ngomnyaka wee-2016. Umngopho omkhulu
wehlelweli kuginisekisa bona woke umuntu ongakagedi isikolo anikelwae
ithuba lesibili lokutlola iinhlahlubo zakhe zegreyidi le-12. Ukugisekisa bona
abentwanaba bayaliphumelela igreyidi leli ihlelweli libuye libanikele loke
isekelo abalitthogako eemfundweni abazenzako lokha nabazilungiselela
ukuyokutlola iinhlahlubo zabo.

2 Ngokuya kwerhubhululo elenziwe mNyango wezeFundo esiSekelo
ngokusebenzisana neYunivesithi yeSewula Afrika, i-UNISA ngomnyaka
wee-2022 kuyavela bona qobe mnyaka kuba nabafundi benani elithileko
abathoma isikolo egreyidini loku-1 kodwana abaligedi igreyidi le-12
basaphelele. Isizathu salokho kukobana ingcenye yalabo bafundi balisa
isikolo phakathi. Labo abakghonileko ukufika egreyidini le-12 bagcina
bangakaliphumeleli ngebanga lokungakakulungeli ngokwaneleko ukutlola
iinhlahlubo zokuphela komnyaka. Abanye babo nanyana baliphumelele
igreyidi le-12, ufumana bona ezinye zeemfundo zabo baziphumelele
ngemitlomelo ephasi kangangokuthi akukghonakali bona bangamukelwa
emaZikweni aPhakemeko wezeFundo. Lokho kubakatelela bona babuyele
bayokutlola iinhlahlubo zeemfundo abangakaziphumeleli kuhle ukuze
bathole imitlomelo engconywana kizo.

3 Navane sele bayokutlola ngomnqopho wokufumana imiphumela engcono,
abafundaba bagalana nesitjhijilo sokungaphumeleli ngonobangela
wokobana basuke bangasenamuntu ongabasiza ukuzilungiselela
ukuyokutlola iinhlahlubo zabo ngombana vane bangasese sesikolweni
njengaphambilini. Kulapho-ke kungena khona ihlelweli le-Second Chance
Matric Programme. Ilhlelweli lisiza abafundi abangasese sesikolweni
ngokubanikela loke isekelo abalitthogako ukuze baphumelele eenhlahlubeni
zabo zegreyidi le-12. Lokho likwenza ngokubahlelela iintlabagelo zokufunda
ezifaka hlangana amavidiyo ahlathulula isifundo ngasinye
ngokungeneleleko, amaphepha wemibuzo weminyaka egadungileko,
imihlahlandlela yokuzifundela kanye namanowuthi abuthelela
okunqophileko nokuvame ukubuzwa kesinye nesinye isifundo.

4 Ukusuka lapho iintlabagelwezi zifakwa ku-website yomNyango wezeFundo
esiSekelo ukuze woke umfundi ozitthogako akghone ukuzifumana lula
nanyana akuyiphi indawo ikani nakasenarheni yeSewula Afrika. Ezinye
zeentlabagelwezi zithunyelwa bunqopha eenkolweni ukuze iinkolo
zizisebenzise bezabele boke abantu abazitthogako, khulukhulu Ilabo
abayokutlola iinhlahlubo zegreyidi le-12.

5 UmNyango wezeHlalakuhle uveze bona soloko kwasungulwa ihlelweli
ngomnyaka wee-2016, mihle khulu imiphumela ebonakala ngehlangothini 40
lokuthuthuka kwefundo yabantu beSewula Afrika. lzinga labantu
abanganagreyidi le-12 liyehla ngombana abantu abazitlolisela ukuyokutlola
iinhlahlubo zabo zegreyidi le liyakhula bebaphumelela ngobunengi babo
ngesekelo abalifumana ehlelweneli. Ukuphumelela kwabo kubavulela
amathuba amahle  wokungamukelwa emaZikweni aPhakemeko 45
wezeFundo, bafundele amabizelo wamabhudangwabo. Abanye babo
ngokuba nesitifikeyidi segreyidi le-12 kukodwa kubavulela amathuba
amahle wemisebenzi, bakghona nokugotha ukatsu olele eziko emakhabo.

6 Nanyana imiphumela yehlelweli ibonakala imihle kangaka, okubuhlungu
kukobana basese khona abantu abanganalo igreyidi le-12 ngebanga 50
lokungasebenzisi ithuba abalinikelwa lihlelweli lokugedelela iimfundo zabo.
Ngokuya kwerhubhululo elenziwe yi-News24 kutholakele bona iinzathu
ezenza abantu bagcine bangakalisebenzisi ithuba abalinikelwa lihlelweli
zihlukahlukene. Kokuthoma abanye abantu abanalo ilwazi mayelana
nehlelweli, abazi bona kuyakghonakala ukuyozitlolisela ukutlola iinhlahlubo 55
zabo zegreyidi le-12 bewufumane nesekelo olitthogako ukuze uphumelele.
Kwesibili kukobana abanye abantu abanayo nencani ikareko yokuzibona
baliphethile igreyidi labo le-12, babona kunganamraro ukuphila ngaphandle
kwalo. Kwesithathu kukobana abanye babantwaba bayazitlolisela
ukuyokutlola iinhlahlubo zegreyidi le-12 kodwana nasele kufike amalanga 60
wokuyokutlola bahlale bangayi ukuyokutlola.

7 Into eyenza abantu bangabi nendaba namathuba afana nala kukobana
bahlala bafuna uRhulumende abenzele izinto eziphathekako abe anelise
neemfuneko zabo zangamalanga simahla, ngaphandle kokuzisebenzela
bona ngokwabo. Bayibethela  mthalazeni indaba  yokobana 65
nabangasebenzisa ithuba lokufunda abanikelwa lona lingabavulela
iminyango eminengi yepumelelo nezobenza bakghone ukuzithuthukisa
epilweni. Kungebangelo umtloli weencwadi odumileko ovela enarheni
yeBritain, uMma u-Anne Isabella Ritchie akhuluma amagama athi;
'Nawupha umuntu ifesi bona adle usuke umondla kwamhlokho kwaphela 70
kodwana wamfundisa bona ifesi ithiywa bunjani uzabe umondle ipilwakhe
yoke.' Yeke, umNyango wezeFundo esiSekelo nawusuke unikela abantu
ithuba lesibili lokuthuthukisa iimfundo zabo ngamahlelo afana ne-Second
Chance Matric Programme usuke uhlose ukubasiza bona bakghone
ukuzijamela kunokobana bathembele kuRhulumende ukuze baphile. 75

8 Kusemtarini bona uRhulumende uyayidlala indimakhe ekunikeleni
amaSewula Afrika ithuba lokufunda. Okuseleko kukobana omunye
nomunye umuntu azinuke yena amakhwapha.

[Ithethwe ku-inthanethi yatjhugululelwa esiNdebeleni]

1.1.1 Ngokutjho kwesigaba soku-1 setheksthi engehla le kuthiwa
libizwani ihlelo elasungulwa ngomnyaka wee-2016 ngomngopho
wokunikela abafundi ithuba lesi-2 lokutlola iinhlahlubo zabo
zegreyidi le-127? (1)

llungelo lokukhuphela lifunjethwe Phendla



IsiNdebele ILimi LeKhaya (HL)/P1 5 DBE/Mrhayili/Mgwengweni 2025

1.1.2

1.1.3

1.1.4

1.1.5

1.1.6

1.1.7

1.1.8

1.1.9

1.1.10

1.1.11

SC/NSC Confidential

Ngokurhunyezweko tlola imihlobo EMIBILI yabafundi abangasizwa
lihlelo elikhulunyiswa etheksthini engehla le ukuze bakghone
ukuphumelela nabayokutlola igreyidi labo le-12 kwesibili
njengokutjho kwesigaba sesi-2.

Tlola iindawo EZIMBILI lapho abafundi abangafumana khona
iintlabagelo zokuzilungiselela ukuyokutlola iinhlahlubo zabo
zegreyidi le-12 ezibuthelelwe lihlelo elikhulunyiswa etheksthini
engehla le ngokutjho kwesigaba sesi-4.

Hlathulula OKUBILI abantu abangakghona ukukwenza ukuze
bathuthukise amaphilwabo nasele baphumelele igreyidi labo le-12
njengokutjho kwesigaba sesi-5 setheksthi engehla le.

Tlola isizathu ESISODWA kezivezwe yi-News24 esenza bona
abantu bagcine bangakalisebenzisi ithuba abanikelwa lona
lokuzitlolisela ukutlola iinhlahlubo zabo zegreyidi le-12 ngokutjho
kwesigaba sesi-6 setheksthi engehla le.

Ucabanga bona singabayini isizathu esingenza abantu bona
bazitlolisele ukuyokutlola iinhlahlubo zegreyidi le-12 kodwana
nasele kufike amalanga wokuyokutlola bahlale bangayi eendaweni
abazitlolisele kizo bayokutlola? Ipedulwakho ayibe liphuzu
ELILODWA.

Ucabanga bona kungebanga lani abantu benarha le ngobunengi
banomkhumbulo wokobana uRhulumende kufanele abanikele zoke
iimfuneko abazitthhogako sekunokobana bazisebenzele bona
ngokwabo? Ipendulwakho ayibe liphuzu ELILODWA.

Phendula isitatimende esingenzasi ngoLIQINISO nofana AKUSILO
IQINISO bese usekela isiqunto osithetheko ngephuzu ELILODWA.

Indlela boke abantu abafundileko abaphila ngayo enarheni le
ifakazela ikulumo kaMma u-Anne Isabella Ritchie ethi; 'Nawupha
umuntu ifesi bona adle usuke umondla kwamhlokho kwaphela
kodwana wamfundisa bona ifesi ithiywa bunjani uzabe umondle
ipilwakhe yoke.'

Hlathulula ubudisi abantu abanganalo igreyidi le-12 abagalana nabo
amalanga la emiphakathini esiphila kiyo. Ipendulwakho ayibe
maphuzu AMABILI.

Ngokubona kwakho ungathi kuyatlhogeka ukunikela abafundi ithuba
lesibili lokutlola iinhlahlubo zabo zegreyidi le-127 Sekela
ipendulwakho ngephuzu ELILODWA.

Nawunganikelwa ithuba lokukhuluma nabentwana abasafunda
isikolo ungabayelelisa uthini ukuze bangafikelwa mkhumbulo
wokulisa isikolo phakathi? Ipendulwakho ayibe liphuzu ELILODWA.

llungelo lokukhuphela lifunjethwe Phendla

1.2 Qalisisa iinthombe ezingenzasi bese uphendula imibuzo elandelako.
ITHEKSTHI B
ISITHOMBE 1 ISITHOMBE 2

EREEEE s T W

ISITHOMBE 3

ISITHOMBE 4
¥ § !
- .. !

KUSASA I
@0 LEKO

[Zithethwe ku-www.images.com]

1.2.1 Tlola okubonakala kuvezwe esithombeni soku-1 nesesi-2
kezingehla. Ipendulwakho ayibe liphuzu ELILODWA esithombeni
ngasinye. (2)

1.2.2 Tlola isisetjenziswa ESISODWA esivezwe esithombeni sesi-4
esikhombisa bona endaweni le kusebenzela abantu abafundileko. (1)

llungelo lokukhuphela lifunjethwe Phendla

1.2.4

1.2.5

1.2.6

Rhunyeza ngawakho amagama umlayezo esiwethulelwa sithombe
sesi-3 kezingehla.

Ucabanga bona abafundi abavezwe esithombeni soku-1 ngiziphi
iindlela  ekusafanele  bazikhambe nangabe  bazifumana
baliphumelele igreyidi le-12 ukuze bagcine bazithole sebasebenza
eendaweni ezifana nale evezwe esithombeni sesi-4? Ipendulwakho
ayibe liphuzu ELILODWA.

Ngokuyelela lokhu okutjhiwo sigaba sesi-5 setheksthi eku-1.1
ngehla nalokhu okwenzeka esithombeni sesi-2 nesesi-4 setheksthi
eku-1.2, ucabanga bona esikhathini esiphila  kiswesi
kusakghonakala bona umuntu afumane umsebenzi omuhle
nobhadelako nakanesitifikeyidi segreyidi le-12 nje kwaphela?
Ipendulwakho ayibe liphuzu ELILODWA.

Ngokubona kwakho ingabe ukuba khona kwehlelo le-Second
Chance Matric Programme kunomthelela omuhle nofana
ongasimuhle ebafundini abasafunda isikolo? Sekela ipendulwakho
ngephuzu ELILODWA.

IMITLOMELO YESIGABA A:

llungelo lokukhuphela lifunjethwe Phendla

ISIGABA B: UKURHUNYEZA
UMBUZO 2
Fundisisa itheksthi engenzasi bese uyayirhunyeza ngokwemiyalo onikelwe yona.

IMIYALO:

1. Ngamagama angadluli kwama-70, rhunyeza ngendima uveze amaphuzu
amayelana neendlela zokukhalima umntwana nakonileko kunokobana
abetjhwe.

2.  Rhunyeza ngendima eyodwa emumethe amaphuzu alikhomba.

3. Ungabuyeleli utlole isihloko setheksthi.

4 Tlola inani lamagama owasebenzisileko ekupheleni kwesirhunyezo sakho.

ITHEKSTHI C

IINDLELA ZOKUKHALIMA UMNTWANA NAKONILEKO KUNOKOBANA
ABETJHWE

Isikhathi esiphila kiso amalanga la asisafani nesikhathi sakade. Ngokunjalo nabentwana
abakhula amalanga la abasafani nabentwana balokha kade. Njeke kugakathekile bona
nawumbelethi utjheje bona umntwanakho umkhulisa ngendlela ezomenza bona
akghone ukujamelana nepilo yamalanga la. Ukukhuliswa kwakhe kufaka hlangana
indlela ekufanele umkhalime ngayo nakonileko.

Lokha umntwana nakonileko mbize umhlalise phasi umhlathululele ngobumbi besenzo
asenzileko ukuze angasasibuyeleli. Ukwenza kwakho njalo kuzomenza azwisise bona
wone kuphi bese akghone ukwenza ngcono esikhathini esizako. Umntwana nakonileko
mthathele into ayithanda khulu kwesikhatjhana, njengomaliledininakhe. Lokhu
kuzokusiza ngokobana athi lokha nakafuna ukubuyelela isenzweso akhumbule
ubuhlungu abuzwako lokha nakathathelwe into ayithandako le bese uyalisa.

Kanengi abentwana bavame ukuphuma endleleni nabangasisekhaya. Kuyasiza
ukobana umntwana nakonileko ahlaliswe ekhaya, angayi ebanganini bakhe nofana
eendaweni azithandako kwesikhatjhana. Ukuhlala ayedwa kumnikela ithuba
lokucabangisisa ngesenzo sakhe esiphume endleleni abe azikhalime. Irhubhululo liveza
bona umntwana nakabawa ukulitjalelwa ngomlomo, ukhuluma amagama
angakawahlosi. Umntwana nakonileko akatloliswe incwadi, abawe ukulitjalelwa
bekazibophe yena ngokwakhe bona uyigcinile into embi le ayenzileko.

Abentwana abafani, abanye babo nawubathambelako bayarhagala. Umntwana
orhagalako nakakhalinywako akanikelwe isijeziso esikhudlwana njengokuthi enziswe
imisebenzi yekhaya angayithandiko isikhathi esingaba yiveke nofana inyanga yoke.

Kuyenzeka umntwana akhalinywe amahlandla amanengana kodwana aphikelele
ngesenzo sakheso esingakalungi. Umntwana ophikelelako lokha nakakhalinywa
ngomlomo mkhalime ngokobana umlise ngabomu enze enye nenye into ayithandako
bekabone bona awusenandaba naye njengombelethakhe. Ukungamtjheji kwakho
kuzokwenza bona unembezakhe amudle bese uzikhalima yena ngokwakhe.

llungelo lokukhuphela lifunjethwe Phendla

Okhunye umbelethi angakwenza kukobana amthathe akhambe naye ebantwini ebegade
baziphatha njengaye nje nabasakhulako abone bona iimpilo zabo zonakele kangangani.
Isib: umntwana owenza ubulelesi bokweba angathathwa asiwe ejele ayokubona
ukobana ubulelesi bufakana kenzima tshu indlu!

Sibabelethi kufanele sihlale sikhumbula bona ukukhalima umntwana ngokumbetha
akumakhi, kunalokho kumenza bona abe mumuntu othanda inturhu nosebenzisa
amandla nekani ngaso soke isikhathi nakufanele alungise izinto.

[Ithethwe ku-inthanethi yatjhugululelwa eLimini lesiNdebele]

IMITLOMELO YESIGABA B: 10

llungelo lokukhuphela lifunjethwe Phendla

ISIGABA C: IZAKHI NEMITHETJHWANA YOKUSETJENZISWA KWELIMI
UMBUZO 3: ISIKHANGISO

Qalisisa isikhangiso esingenzasi bese uphendula imibuzo elandelako.

ITHEKSTHI D

WENZA IIMFUNDO EZIFUNA ISIBALISI/IKHALIKHULEYTHA NOFANA UMUMUNTU
OSISEBENZISAKO EMSEBENZINAKHO? ZIFUMANELE
ISIBALISI/IKHALIKHULEYTHA ESISESIPETJHALINI NGENTENGO EPHASI TLE!
Sifumaneka ku-www.mbalastationery.co.za
Rhaba! Isitoko sibaliwe.

ISITHOMBE 1 ISITHOMBE 2

Imibandela:

e Sithengisa ku-online kwaphela.

e Umuntu munye uthenga kanye.

e Isibalisi sakho nasingakafiki ngesikhathi asikazokuthweswa umlandu.
[Sithethwe ku-www.images.com]

3.1 Tlola isiphande lapha kufumaneka khona umkhigizo okhangiswe
esikhangisweni esingehlesi.

3.2 Tlola OKUKODWA okubonakala esikhangisweni esingehla ekungaba
ngunobangela wokobana udade lo abonakale amomotheka ngalendlela.

3.3 Tlola intengo yomkhigizo okhangiswe esithombeni soku-1 esingehlesi ngelimi
lesiNdebele.

3.4 Phendula isitatimende esingenzasi ngoLIQINISO nofana AKUSILO IQINISO
bese usekela ipendulwakho ngephuzu ELILODWA.
Ababelethi nange bangathengela abentwababo isibalisi/ikhalikhuleytha
bangaphumelela ngamalengiso eemfundweni zabo.

llungelo lokukhuphela lifunjethwe Phendla

3.5 Ucabanga bona vyini ihloso eyenze abatlami besikhangiswesi bafake
umbandela othi; 'Umuntu munye uthenga kanye.' Ipendulwakho ayibe liphuzu
ELILODWA. (1)

3.6 Ngokubona kwakho ukwehliswa kwentengo yomkhigizo lo kuzobasiza nofana
angekhe kubasize abafundi abaphuma emindenini edobha phasi eemfundweni
zabo? Ipendulwakho ayibe liphuzu ELILODWA. (2)

3.7 Dzubhula igama ELILODWA elibolekweko elisetjenziswe esikhangisweni
esingehlesi. (1)

3.8 Buyelela utlole umutjho ongenzasi bese ujamiselela igama elithalelweko kiwo
ngelimgondofana nalo.

Isibalisi sakho nasingakafiki ngesikhathi asikazokuthweswa umlandu. (1)
[10]

UMBUZO 4: IKHATHUNI

Qalisisa ikhathuni engenzasi bese uphendula imibuzo elandelako.

Mmbh...
Ikhona into
engakalungi
ngamanzi

Mnganami
unesiqiniseko
sokobana amanzi la
ahlwengekile bona
singawasela?

Sife sepoto
Jabulani.
Amanzi la

kwanga
asilaphazekile.

AMANZ| AHLWENGEKILEKO SELE AYINDLALA AMALANGA LA.

[Sikhutjhwe ku-Sowetan cartoons]

4.1 Tlola itshwayo ELILODWA elikhombisako bona umsana okghuthula amanzi lo
uyacabanga.
4.2 Tlola itshwayo ELILODWA elibonakala emntwaneni womntazana

osekhathunini engehla le elihlathulula bona uyakurarekela lokho akubona
ngaphakathi kwerhalasi aliphethekweli.

4.3 Rhunyeza ummongo weenkulumo zabentwana abasekhathunini engehla le
ngephuzu ELILODWA.

4.4 Ucabanga bona ungaba yini umphumela wokusela amanzi angakahlwengeki?
Ipendulwakho ayibe liphuzu ELILODWA.

4.5 Hlongoza okungenziwa babantu emakhaya ukwenzela bona bahlale basela
amanzi ahlwengekileko ngaso soke isikhathi. Ipendulwakho ayibe maphuzu
AMABILI.

4.6 Dzubhula amagama asetjenziswe njengesitiho ekhathunini engehla le
uzakhele ngawo umutjho ozitlamela wona kubonakale bona uyayazi ihlathululo
yaso.

llungelo lokukhuphela lifunjethwe Phendla

UMBUZO 5

Funda itheksthi engenzasi bese uphendula imibuzo elandelako.

ITHEKSTHI F

UNomadlozi sekaneenyanga ezine azisebenzela esipholiseni nekumsebenzi ilutjha
lanamhlanjesi eliwuthandako ngombana abawufundeli kodwana yena uye esipholiseni
ngombana uyise uthe akanayo imali yokufundisa umntwana omntazana. UNomadlozi
wazi umthetho wokukhuliswa kwabentwana, wokuphathwa komuzi, njll. Wazi
namalugelo wabentwana ebabelethini babo. Uthe asahlezi embhedeni waya
ngobuthongo. Wezwa ngoyise ambiza, wasikima msinya waphuma waya lapha abizwa
khona. 'Nomadlozi uyakhumbula bona bakwaKabini bakudlabula? Bewusese mncani
usakhula mntazanami. Wadlatjulwa lisokana lakhonela u ..., phana nithi ngubani?'
Kubuza uyise likaNomadlozi.

'Ngu-Arhosi baba.' 'lye-ke Nomadlozi, njengombana sewusebenza nje umkhozi uthi
ufuna sihlanganise ikulumo ngaphambi kobana uzifake eenkolodweni. Sithe
nasiyiqalisisako indaba le sinomkhozi, sayibeka bunje. Kuzakuthi inyanga ezako
nayinelanga elilodwa beze bakwaKabini balandele ikomo yesidlabulo'. UNomadlozi athi;
'‘Baba ngibawa bona indaba le khengiyoyibonisana nomma ngombana mina iyangirara,'
kutjiho uNomadlozi ngelizwi elizele isizi. UNomadlozi uhlengezela neenyembezi.
'‘Uyabona wena noNaMasango nibentwana, esele ngikukhulumile akutjhugululwa.’

'Nina lungisani isikhathi siyakhamba." Amtjhiye khonapho uyise ayozihlalela ngaphasi
komuthi abophe izolo abheme, acabange ngeenkomo azokulotjolelwa ngazo.

[Ithethwe ku-Ulibambe Litjhisa Mntwanami]

10

15

5.1 Tlola umhlobo wepambosi omunyethwe sisenzo esithalelweko emutjhweni
ongenzasi lo.

UNomadlozi sekaneenyanga ezine azisebenzela esipholiseni.
5.2 Tlola bona igama elithi; 'Arhosi' limhlobo bani webizo.
5.3 Tlola bona umutjho ongenzasi lo ukuyiphi indlela yesenzo.
Isikhathi siyakhamba.

54 Hlathulula bona isakhi esithalelweko emutjhweni ongenzasi lo simumethe
muphi umqgondo.

Nomadlozi uyakhumbula bona bakwaKabini bakudlabula?

5.5 Buyelela utlole umutjho ongenzasi lo bese ulungisa isivumelwano ngokuyelela
imithetho yokwakhiwa kwemitjho.

llutjha lanamhlanjesi lithanda imisebenzi efana nale ngombana abayifundeli.

llungelo lokukhuphela lifunjethwe Phendla

5.6 Sebenzisa isihlanganisi esifaneleleko ukuhlanganisa imitjho elandelako ibe
mumutjho OWODWA.

Kutjho uNomadlozi ngelizwi elizele isizi. UNomadlozi uhlengezela
neenyembezi.

5.7 Tjhugulula umutjho ongenzasi lo uwutlole ube yikulumo engakanqophi.

UNomadlozi athi; 'Baba ngibawa bona indaba le khengiyoyibonisa nomma
ngombana mina iyangirara.'

5.8 Thatha igama elithalelweko emutjhweni ongenzasi bese uzakhela ngalo
umutjho ozozitlamela wona kuvele umgondo ohlukileko kunalo ovezwe
etheksthini engehla le.

Amtjhiye khonapho uyise ayozihlalela ngaphasi komuthi abophe izolo abheme.

IMITLOMELO YESIGABA C:
INANI LOKE:

